Iago – Sut i fyw

Iago Pennod 2 adnodau 14-26   
Credu a Gweithredu

Rho adnod 14 yn dy eiriau dy hun.  Beth mae’n dweud wrthon ni? Ydy Iago’n dweud fod angen i ni wneud mwy na chredu i gael ein hachub?  Neu ydy e’n dweud rhywbeth am beth yw credu go iawn?
Un ffordd o weithredu yw cymryd diddordeb mewn elusen Gristnogol a buddsoddi amser ac arian mewn prosiectau gwahanol.  Beth am weithredu dros y tlodion yn ein byd gyda ‘Tearfund’?  Dydy dweud y geiriau crefyddol iawn ddim yn ddigon.  

Oes gen ti fwy o syniadau ynglŷn â gweithredu?  Agor dy lygaid i weld y posibiliadau!

Mae’r adnodau nesaf yn her (adn 18-19)  Os wyt ti’n dangos beth wyt ti’n ei gredu trwy’r hyn wyt ti’n ei wneud, beth wyt ti’n dangos wrth beidio gwneud dim?

Pam fo’r cythreuliaid yn crynu? (adn 19)   Dydy credu’r ffeithiau am Dduw yn dda i ddim os nad ydy’r credu hwnnw yn newid ein bywydau.
Felly, mae:- 

     Credu   (   sydd ddim yn arwain at wneud  (  yn dda i ddim  (adn 20).

Ond beth am ffydd y lleidr ar y groes? (Luc 23:43) Oedd amser gydag e i wneud unrhyw beth? 
Dau gymeriad i sylwi arnyn nhw,

· Abraham sy’n offrymu Isaac. Genesis 22:9

· Rahab y butain. (Darllena Joshua 2:1-21 a beth mae Hebreaid 11:31 yn dweud amdani).
Pam gafodd Abraham ei alw’n ffrind  Duw? (adn 23)  Beth mae perthynas Abraham â Duw yn dweud wrthon ni?  Wyt ti’n fodlon rhoi’r hyn sydd fwyaf gwerthfawr i ti i Dduw?  Wyt ti fel Rahab yn fodlon risgio dy ddiogelwch dy hun i weithio dros Dduw?  

Gweddi: Arglwydd gwna ni’n bobl sy’n credu’n go iawn ynot ti. Helpa ni i wneud beth wyt ti’n ddweud wrthon ni am mai dyna wyt ti eisiau oddi wrthon ni.  Gofynnwn hyn yn dy enw’n unig.  Amen

